
Herenegun, atzo 

Herenegun Hurkok asmatu zuen esaera zahar batek dioen bezala, «albiste txarrak direnean, ipuin zaharrak sukaldean». Herenegun biribildu zuen aspaldiko aforismo batek dioenaren arabera, «kulpen analisia egiterakoan, Kulpak ez du, beti bezala, bere burua aztertzeko ez gaitasunik ez ausardiarik erakutsi». Herenegun idatzita utzi zuen proklama labur batek dioen lez, «ostera ere problemak izango dituzue, abisatu digu Problemak». Herenegun adiskide bati bidali zion gutun elektronikoaren haritik, «Denok Dakigunak idazten duen aldiro, estiloaren zimentarriak dardarka hasteaz gainera, letrek izuarena dute dantza bakar». Herenegun, oherakoan, entzun zitzaizkion azkeneko hitzek adierazitako sentimendu nagusia: abaildura erabatekoa. 

Atzo goizean, berriz, jaiki eta egunak beti bezala argitu zuela ikusi zuen Hurkok. Egun nahiko polita, egutegiak esan ez balio hilaren seia zela. 

